Supliches
por Nanü / Uma de Dî  Aaaa
Meton man n ann nü, orunse jì inant tla forza dl’oraziun. 
Oh Dî, te Gejú Crist toleste pert al destin dl'umanité. 
I te periun tla speranza frëma che te nes ejaudësces. 
Al'invocaziun “Dî, Signur dl tëmp y dl'eternité” 
respognunse: “te tües mans metunse nosta vita”
1) Por la Dlijia, ch’ara sides n sëgn de tüa presënza tla storia de chësc monn.
Implëscesse de fede, de speranza y d'amur. (chît)
Dî, Signur dl tëmp y dl'eternité – te tües mans metunse nosta vita.
2) I periun en chësc de dla pesc:
Rovënn i pinsiers di governanc, ch'ai chires le dialogh y la pesc
y dëidi da se jí adincuntra impede da se combate. (chît)
Dî, Signur dl tëmp y dl'eternité – te tües mans metunse nosta vita.
3) Por i jogn che chir y damana: 
Condüji ala fede te Gejù Crist, che süa vita ciafes n significat. (chît)
Dî, Signur dl tëmp y dl'eternité – te tües mans metunse nosta vita.
4) Por l'interzesciun de Maria, Uma de Dî: 
Dái consolaziun, forza y speranza ai püri, ai amará y a chi che s'la debita da jí tl ann nü. (chît) Dî, Signur dl tëmp y dl'eternité – te tües mans metunse nosta vita.
5) Por l'interzesciun de Maria, Uma de Dî:
Ejaudësc i dejiers dles umes che se crüzia por sü mituns 
y dles ëres che oress ion deventé uma y podëi tigní ti brac na creatöra. (chît) 
Dî, Signur dl tëmp y dl'eternité – te tües mans metunse nosta vita.
6) Por n bun ann nü:
Dëidesse da jí ite te chësc ann nü cun la forza dl vangele, tignin adöm te nostes families 
y te nosta comunité y s'un tolon sura de chi che adora nosc aiüt. (chît)
Dî, Signur dl tëmp y dl'eternité – te tües mans metunse nosta vita.
Dî y Signur, tüa fedelté döra da na generaziun al'atra. 
Porchël podunse confidé che te nes stas dlungia y che te vëgnes cun nos 
tl ann nü ch'i metun man te to inom
por Gejù Crist nosc Signur. Amen.
ACLAMAZIUNS - KYRIE
Signur Gejú Crist, tö es le Fi de Dî, nasciü dala vergina Maria








Kyrie eleison / Signur, pieté
Signur Gejú Crist, tö es la benedisciun dl Pere por düc chi che é debli y se sint en colpa








Christe eleison / Crist, pieté
Signur Gejú Crist, tö es nosta pesc y nosta reconziliaziun








Kyrie eleison / Signur, pieté
